
,,დამტკიცებულია’’ 
                ა(ა)იპ  საქართველოს საპატრიარქოს წმიდა ტბელ აბუსერისძის 

 სახელობის სასწავლო უნივერსიტეტის რექტორის, 

სხალთის მთავარეპისკოპოსის სპირიდონის მიერ 

2019 წლის 30 იანვრის  № 01-03/16  ბრძანებით 

 

ა(ა)იპ საქართველოს საპატრიარქოს 

წმიდა ტბელ აბუსერისძის სახელობის საწავლო უნივერსიტეტის 

 

ინფორმაციული ტექნოლოგიებისა და ელექტრონული სისტემების 

 მართვის პოლიტიკა 

 

თავი I.  ზოგადი დებულებები 

მუხლი 1. შესავალი 
 

1. ინფორმაციული ტექნოლოგიებისა და ელექტრონული სისტემების მართვის პოლიტიკა 

(შემდგომში - პოლიტიკა) განსაზღვრავს საქართველოს საპატრიარქოს წმიდა ტბელ 

აბუსერისძის სახელობის სასწავლო უნივერსიტეტი (შემდგომში - უნივერსიტეტი)  

დანერგილი ინფორმაციული ტექნოლოგიების, ელექტრონული სერვისების და მართვის 

ელექტრონული სისტემების მოხმარების წესს, რეგულაციებს, განვითარების 

მექანიზმებს და ვრცელდება  სტუდენტებზე/პროფესიულ სტუდენტებზე, აკადემიურ 

პერსონალზე, მოწვეულ პროფესორ მასწავლებლებზე, ადმინისტრაციის თანამ-

შრომლებსა და ყველა პირზე, რომელსაც ეძლევა დაშვება უნივერსიტეტის 

ინფორმაციაზე.  

2. წარმატებული სასწავლო გარემოს შესაქმნელად უნივერსიტეტი მუდმივად ზრუნავს და 

ახორციელებს მხარდამჭერი ელექტრონული სერვისების დანერგვასა და განვითარებას. 

3. ინფორმაციული ტექნოლოგიების სამართავად ეფექტური ინფორმაციული 

უსაფრთხოებისა და კონფიდენციალურობის პოლიტიკა უზრუნველყოფს 

ინფორმაციული და კიბერთავდასხმებისგან დაცვას. 

 

 

მუხლი 2. პოლიტიკის მიზანი 
 

1. ინფორმაციული ტექნოლოგიების მართვის პოლიტიკის მიზანია უნივერსიტეტმა 

უზრუნველყოს, ერთიანი პრინციპით მოქმედი, უსაფრთხო და ეფექტიანი 

ელექტრონული სერვისების ხელმისაწვდომობა სასწავლო, სამეცნიერო და 

ადმინისტრაციული სექტორისათვის, სანდო ინფრასტრუქტურის გამოყენებით. 

2. პოლიტიკა ეფუძნება ინსტიტუციის შიდა და გარე საფრთხეების მიმართ 

ინფორმაციული უსაფრთხოების დამცავი მექანიზმების, კრიზისული სიტუაციებისა და 

განზრახ დაზიანებების წინააღმდეგ ქცევის ძირითად წესებს, რაც უზრუნველყოფს 

კონფიდენციალურობას, მთლიანობას და ხელმისაწვდომობას.  

თავი II ინფორმაციული უსაფრთხოების მართვა  

 

მუხლი 3. ინფორმაციული უსაფრთხოების მართვის ორგანიზაციული სტრუქტურა 

1. ინფორმაციული ტექნოლოგიების მართვის პოლიტიკის განხორციელებასა და 

განახლებაზე უფლებამოსილია კომპიუტერული უზრუნველყოფის სამსახური. 

2. პოლიტიკის აღსრულების, პერიოდული განხილვის და განახლების პროცესში 

აქტიურადაა ჩართული უნივერსიტეტის რექტორი, აკადემიური საბჭო, ფაკულტეტები. 

3. კომპიუტერული უზრუნველყოფის სამსახური უზრუნველყოფს ინფორმაციული 

უსაფრთხოების პერიოდულ მონიტორინგს, ინციდენტების შეგროვებას, მათზე 

რეაგირების მექანიზმების შემუშავებას და უნივერსიტეტის რექტორთან შესაბამისი 

ანგარიშების წარდგენას. 

 

მუხლი  4.  მატერიალური უსაფრთხოება 
 

1. კომპიუტერული უზრუნველყოფის სამსახური ახორციელებს კონტროლს 

უნივერსიტეტის ინფორმაციული ტექნოლოგიების ინფრასტრუქტურის დატაცების ან 

დაზიანების თავიდან ასაცილებლად.  

2. კომპიუტერული უზრუნველყოფის სამსახური უზრუნველყოფს კომპიუტერული 

იმფრასტრუქტურის დაცულობას ფიზიკური, ტექნიკური, პროცედურული და გარემოს 

უსაფრთხოების კონტროლის მექანიზმებით. 

3. კომპიუტერული უზრუნველყოფის სამსახური ვალდებულია განახორციელოს 

უსაფრთხოების ინციდენტების იდენტიფიცირება, თითოეული ინციდენტის შესწავლა 

და მათზე ადეკვატური რეაგირების წინადადების მომზადება.  

 

მუხლი  5.  თანამშრომელთა უსაფრთხოება 
 

1. ადამიანური ფაქტორის რისკის შესამცირებლად (მექანიკური შეცდომა, უფლება-

მოვალეობების პირადი ინტერესების შესაბამისად გამოყენება, სისტემებზე წვდომის 

ბოროტად გამოყენება, ინფორმაციის კონფედენციალურობის დარღვევა, 

ინფრასტრუქტურის დაზიანება და ა.შ.) უნივერსიტეტი უზრუნველყოფს 

თანამშრომელთათვის  საინფორმაციო შეხვედრების  ორგანიზებას.  

2. კომპიუტერული უზრუნველყოფის სამსახური და შესაბამისი ფაკულტეტები უნივერ-

სიტეტში დანერგილი ინფორმაციული ტექნოლოგიებისა და სისტემების სწორი და 

უსაფრთხო სარგებლობის მიზნით უზრუნველყოფენ საინფორმაციო შეხვედრების 

ორგანიზებას და ინსტრუქციების ხელმისაწვდომობას პროფესორ-მასწავლებელთა და 

სტუდენტთათვის/პროფესიულ სტუდენტთათვის.   

 

 

 

 

თავი II ელექტრონული სისტემების დანერგვა და განვითარების მექანიზმები 

 

მუხლი 6. საინფორმაციო ელექტრონული სისტემების დანერგვა და მხარდაჭერა 

1. ინფორმაციული ტექნოლოგიების, ელექტრონული სერვისებისა და მართვის 

ელექტრონული სისტემების განვითარების/დანერგვის საჭიროების იდენტიფიცირება 

ხდება: 

ა) უნივერსიტეტის შესაბამისი სტრუქტურული ერთეულის საჭიროებიდან 

გამომდინარე; 

ბ) უნივერსიტეტში დანერგილი  სერვისებისა და სისტემების ოპტიმიზაციის ან/და 

განვითარების საჭიროებიდან გამომდინარე; 

გ) კომპიუტერული უზრუნველყოფის სამსახურის მიერ ტექნოლოგიური 

სიახლეების დანერგვიდან გამომდინარე; 

დ) სტუდენტთა/პროფესიულ სტუდენტთა და პერსონალის გამოკითხვის 

შედეგებიდან გამომდინარე. 

2. იდენტიფიცირებული საჭიროების განხილვა-ანალიზში მონაწილეობენ სისტემის 

მომსახურებაში ან/და გამოყენებაში ჩართული სტრუქტურული ერთეულების 

წარმომადგენლები. 

3. ინფორმაციულ ელექტრონულ სისტემებში ცვლილებების განხორციელება ან/და ახალი 

სისტემის დანერგვა სრულდება წინასწარ განსაზღვრული გეგმის შესაბამისად. 

4. ახალი სისტემების დაგეგმვისა და დანერგვის პროცესში გათვალისწინებულ უნდა იქნეს 

სისტემების ტექნიკური და ფუნქციური შესაძლებლობები, რათა არ მოხდეს სასწავლო, 

სამეცნიერო და საუნივერსიტეტო საქმიანობის გამართული მუშაობის შეფერხება. 

5. ინფორმაციულ სისტემებში სიახლეების ან/და ცვლილებების დანერგვამდე შექმნილმა 

პროგრამულმა პროდუქტებმა ინფორმაციული უსაფრთხოების რისკების შესაბამისად 

უნდა გაიაროს დეტალური შემოწმება. 

6. სხვადასხვა სტრუქტურული ერთეულების მოთხოვნების/წინადადებების საფუძველზე 

ხდება ტექნიკური დავალების გაწერა.  

7. ტექნიკური დავალების შედგენის შემდეგ ხორციელდება სისტემის დანერგვის 

ბიუჯეტის განსაზღვრა და რექტორთან  შეთანხმება. 

8. ახალი ინფორმაციული სისტემის ან/და ცვლილებების შემუშავების შემდეგ 

კომპიუტერული უზრუნველყოფის სამსახურმა ან/და პროგრამული პროდუქტის 

შემქმნელმა ორგანიზაციამ უნდა უზრუნველყოს დაინტერესებული პირების სწავლება-

ტრენინგები და შესაბამისი ინსტრუქციების ხელმისაწვდომობა. 

9. უნივერსიტეტში დანერგილი საინფორმაციო ელექტრონული სისტემების ძირითადი 

მონაცემის სარეზერვო ასლების აღება უნდა განხორციელდეს შეთანხმებული 

პერიოდულობით. კომპიუტერული უზრუნველყოფის სამსახურმა უნდა 

უზრუნველყოს საარქივო მასალის უსაფრთხოდ შენახვა, მართვა და გადამოწმების 

მიზნით განახორციელოს  სარეზერვო ასლების სატესტო აღდგენა.   

 

მუხლი 7. საინფორმაციო ელექტრონული სისტემების განვითარება 

 

1. უნივერსიტეტში დანერგილი ელექტრონული სისტემების ტექნიკურ მომსახუ-

რებას/ადმინისტრირებას უწევს პროფილური სხვადასხა კომპანია. იმ სერვისებსა და 

სისტემებს, რომლებიც განთავსებულია უნივერსიტეტის სერვერზე, ადმინისტრირებასა 

და ტექნიკურ მხარდაჭერას უწევს კომპიუტერული უზრუნველყოფის სამსახური .  

2. ელექტრონული სერვისებისა და მართვის ელექტრონულ სისტემებზე პასუხისმგებლობა 

და განვითარებაზე ზრუნვის ვალდებულება აკისრია იმ სტრუქტურული ერთეულის 

ხელმძღვანელს, რომელიც მართავს/იყენებს შესაბამის სისტემას და 

ანგარიშვალდებულია უნივერსიტეტის დებულების შესაბამისად სტრუქტურულად 

ზემდგომი პირის წინაშე. 

3. ახალი ელექტრონული სისტემების დანერგვა ან არსებულის შესაძლებლობების 

განვითარება ხდება სტუდენტთა/პროფესიულ სტუდენტთა, აკადემიური და 

ადმინისტრაციული პერსონალის გამოკითხვების, საგანმანათლებლო და სამეცნიერო 

საქმიანობის მოთხოვნებისა და ბაზარზე ინოვაციური სისტემების დანერგვის  

საფუძველზე. 

 

თავი III ელექტრონული სისტემების მართვის პროცედურები 

 

მუხლი  8.   ინფორმაციაზე წვდომის უფლებების გამიჯვნა 

1. უნივერსიტეტი თავისი მიზნებიდან და ამოცანებიდან გამომდინარე ახორციელებს 

შემდეგი სახის ინფორმაციული ტექნოლოგიების გამოყენებას: 

ა) უნივერსიტეტის ოფიციალური ვებ-გვერდი; 

ბ) სასწავლო პროცესის მართვის სისტემა; 

გ) საქმის წარმოების ელექტრონული სისტემა; 

დ) უნივერსიტეტის წიგნადი ფონდის ელექტრონული კატალოგი; 

ე) საუნივერსიტეტო ელექტრონული ფოსტა; 

ვ) ელექტრონული ტესტირების სისტემა. 

2. უნივერსიტეტისათვის მნიშვნელოვანი ან/და კონფიდანციალური ინფორმაციის 

შემცველ მონაცემებზე წვდომის უფლებების მინიჭება ხორციელდება არსებული 

ინფორმაციის გამოყენების აუცილებლობიდან გამომდინარე.  

3. საინფორმაციო სისტემების მოხმარება უნდა განხორციელდეს დადგენილი წესის 

მიხედვით, პრივილეგიების და წვდომის უფლებების განსაზღვრა ხდება 

უნივერსიტეტის რექტორთან  შეთანხმებით. 

4. საინფორმაციო სისტემებსა და საუნივერსიტეტო ინფორმაციებზე თანამშრომელთა 

წვდომა ექვემდებარება განსაკუთრებულ კონტროლს, რომელსაც უზრუნველყოფს 

კომპიუტერული უზრუნველყოფის სამსახური. 

5. არაავტორიზებულ მომხმარებლებს ეზღუდებათ საინფორმაციო ტექნოლოგიებსა და 

სისტემებზე ნებისმიერი ხარისხის წვდომა, რისთვისაც უნივერსიტეტი იყენებს 

ეფექტურ კონტროლის მექანიზმებს. 

 

 

მუხლი 9. უნივერსიტეტის ოფიციალური ვებ-გვერდი  

1. უნივერსიტეტის საჯარო ინფორმაციის წვდომის საშუალებაა ვებ-გვერდი 

ელექტრონულ მისამართზე tbeli.ge ვებ-გვერდზე ინფორმაციის განთავსება ხდება 

ქართულ  და ინგლისურ ენაზე.  ინფორმაციის განახლება ხდება რეგულარულად, ისე, 

რომ დაცული იყოს ინფორმაციის გონივრულ ვადაში მიღების ინტერესი. 

2. უნივერსიტეტს განსაზღვრული აქვს  გამოსაქვეყნებელი საჯარო ინფორმაციის ნუსხა, 

საჯარო  ინფორმაციის გამოქვეყნებაზე პასუხისმგებელი პირები.  

3. ინფორმაციის გამოქვეყნებაზე პასუხისმგებელი პირები ვალდებულნი არიან 

უზრუნველყონ საჯარო ინფორმაციის გამოქვეყნება მის დაქვემდებარებაში არსებულ 

ვებგვერდზე/პორტალზე, დაიცვას ელექტრონულად გამოქვეყნებული ინფორმაციის 

სიზუსტე, ნამდვილობა გონივრულ ვადაში განახლება და ადვილი ხელმისაწვდომობა.  

საჯარო ინფორმაციასთან ერთად ადმინისტრირებაზე პასუხისმგებელი პირები 

უფლებამოსილნი არიან დამატებით გამოაქვეყნოს საზოგადოებისა და 

სტუდენტებისათვის/პროფესიული სტუდენტებისათვის ინტერესის შემცვლელი სხვა 

საჭირო საჯარო ინფორმაცია. 

4. ინგლისურ ენებზე ინფორმაციის დროულად თარგმნას უზრუნველყოფს  

საერთაშორისო ურთიერთობის სამსახური. 

5. უნივერსიტეტის ვებგვერდს ტექნიკურ მხარდაჭერას ახორციელებს გარე მომსახურების 

კომპანია. კომპანიასთან არსებული სახელშეკრულებო ვალდებულება მოიცავს 

პასუხისმგებლობას საიტის ტექნიკურად გამართულ მუშაობაზე. ხარვეზის აღმოჩენის 

შემთხვევაში, ადმინისტრატორი აღნიშნული კომპანიის წარმომადგენელს აწვდის 

ინფორმაციას, რის შემდეგაც ხდება ხარვეზის გასწორება. 

6. უნივერსიტეტის ვებგვერდს  ჰოსტინგით უზრუნველყოფს შესაბამისი ლიცენზიისა და 

ტექნიკური შესაძლებლობების მქონე გარე კომპანია ხელშეკრულების საფუძველზე.  

ჰოსტინგის პაკეტის განახლება ხდება  მოთხოვნის შესაბამისად. 

 

მუხლი 10. სასწავლო პროცესის მართვის სისტემა 

1. უნივერისტეტის საქმიანობის ერთ-ერთი პრიორიტეტული ამოცანაა სასწავლო-

სამეცნიერო პროცესების მართვა ინფორმაციული ტექნოლოგიების მეშვეობით და მისი 

უსაფრთხოების უზრუნველყოფა. კიბერ შეტევებმა მატერიალური ზარალის 

პარალელურად,  შეიძლება გამოიწვიოს კონფიდენციალური ინფორმაციის დაკარგვა 

ან/და გასაჯაროება, რაც სერიოზულ ზიანს აყენებენ უნივერსიტეტის საქმიანობასა და 

რეპუტაციას. 

 

2. უნივერსიეტტში სასწავლო პროცესის მართვა ხორციელდება პორტალ emis.tbeli.ge 

მეშვეობით.  სასწავლო პროცესის მართვის სისტემაში  მომხმარებელთა (სტუდენტების, 

პროფესორ-მასწავლებლების, ადმინისტრაციის) რეგისტრაციას, მათი მუშაობის 

მხარდაჭერას და სისტემის ფუნქციონირების საკითხებზე სწავლებას უზრუნველყოფს 

კომპიუტერული უზრუნველყოფის სამსახური.  

3. სასწავლო პროცესის მართვის სისტემაში ერთიანდება:  

1. სტუდენტთა/პროფესიულ სტუდენტთა ერთიანი ეელქტრონული რეესტრი 

2. აკადემიური რეგისტრაცია (სასწავლო კურსების ელექტრონული არჩევა) 

3. საბეჭდი ფორმები (უწყისები,ნიშნების ფურცელი, პირადი ბარათი) 

4. ექსპორტი (სტუდენტთა/პროფესიულ სტუდენტთა ერთიანი რეესტრის ექსელში 

ექსპორტი) 

5. აბიტურიენტების ონლაინ რეგისტრაცია. 

6. საგანმანათლებლო პროგრამების ატვირთვის მოდული 

7. სასწავლო კურსების და მათი წინაპირობების მოდული 

8. შეფასების სიტემა 

9. ელექტრონული ტესტირების პროგრამა 

10. სილაბუსის ატვირთვის მოდული 

11. საკომუნიკაცო მოდული 

12. ბიბლიოთეკის მოდული 

13. დავალებების მოდული 

14. ელექტრონული საქმის წარმოება 

  

 სისტემა ასევე იძლევა სხვადასხვა გამოკითხვა/კვლევების ორგანიზების საშუალებას. 

4. სასწავლო პროცესის მართვის სისტემაში სტუდენტთა/პროფესიულ სტუდენტთა და 

პროფესორ-მასწავლებელთა რეგისტრაცია ხორციელდება რექტორის ბრძანების 

საფუძველზე.  

5. სისტემის ადმინისტრატორების განსაზღვრა და მათთვის ფუნქციების მინიჭება ხდება, 

ინფორმაციის გამოყენების საჭიროებიდან გამომდინარე, შესაბამისი მოთხოვნისა და 

რექტორის თანხმობის საფუძველზე. 

6. სისტემაში არასანქცირებული დაშვების დავიდან არიდების მიზნით ხორციელდება 

ადმინისტრატორის/ლექტორის პირად მობილურ ტელეფონზე შეტყობინების სახით 

მიღებული ერთჯერადი კოდით დაშვება. 

7. უნივერსიტთან ლექტორის ან ადმინისტრატორის საქმიანი ურთიერთობის შეწყვეტის 

შემთხვევაში, ელექტრონულ სისტემასთან წვდომის შესაძლებლობა უქმდება 24 საათის 

განმავლობაში. 

8. სასწავლო პროცესის მართვის სისტემის ადმინისტრირებას ახორციელებს 

კომპიუტერული უზრუნველყოფის სამსახური, ხოლო ტექნიკურ მხარდაჭერას - 

პროგრამის ავტორი გარე კომპანია. 

 

მუხლი 11.  საქმის წარმოების ელექტრონული სისტემა  
 

1. საქმის წარმოებისა და დოკუმენტბრუნვის ეფექტურობისა და ოპერატიულობის 

უზრუნველსაყოფად არსებობს საქმის წარმოების ელექტრონული სისტემა. 

2. საქმის წარმოების ელექტრონული სისტემაში ყველა სტრუქტურულ ერთეულს აქვს 

თავისი პირადი წვდომა, სადაც აიტვირთება შემოსული დოკუმენტები დასკანერებული 

ფორმით და ხელმძღვანელი პირის შესაბამისი დავალებით. 

3. საქმის წარმოების ელექტრონული სისტემა უზრუნვეყოფს დოკუმენტების 

გადანაწილებას შინაარსისა და შესრულების ვადის მიხევდით. 

4. საქმის წარმოების ელექტრონული სისტემის ადმინისტრირებას უზრუნველყოფს 

კანცელარია, რომელიც აკონტროლებს დოკუმენტების ბრუნვას, მათ შესრულებას და 

დაარქივებას. სისტემის ტექნიკურ მხარდაჭერას უზრუნველყოფს პროგრამის ავტორი 

გარე კომპანია. 

 

მუხლი 12. უნივერსიტეტის წიგნადი ფონდის ელექტრონული კატალოგი  
 

1. უნივერსიტეტის ბიბლიოთეკის წიგნადი ფონდი სრულადაა ასახული სერვერზე, 

ინტეგრირებულ საბიბლიოთეკო სისტემაში http://www.tbeli.ge/biblio/opac/index.php  

რომელიც ხელმისაწვდომია ინტერნეტის ქსელში ჩართული ნებისმიერი 

ავტორიზებული მომხმარებლისთვის. 

2. ელექტრონული პროგრამული საბიბლიოთეკო სისტემის არსებობა,  საშუალებას 

იძლევა: მკითხველმა მონახოს მისთვის საჭირო ლიტერატურა (ონლაინ), ხოლო 

ბიბლიოთეკარმა აღრიცხოს ბიბლიოთეკაში არსებული ყველა საინფორმაციო 

საშუალებები, დააფიქსიროს მათი გაცემა მკითხველებზე და ბიბლიოთეკაში 

დაბრუნება. 

3. სისტემა იძლევა საშუალებას გაკონტროლდეს გამოყენების სტატისტიკა: მაგ. ყველაზე 

მოთხოვნადი წიგნები, ავტორები, წლიური ბრუნვა (ჯამური გაცემის რაოდენობა), 

ბიბლიოთეკის მომხმარებელთა რაოდენობა და სხვა მონაცემები. 

http://www.tbeli.ge/biblio/opac/index.php

4. ელექტრონული საბიბლიოთეკო სისტემა  მოქმედებს საერთაშორისო საბიბლიოთეკო 

სტანდარტების მიხედვით: ხელმისაწვდომია ონლაინ უსდ-ს საიტიდან, მომხმარებელი 

გამართულად ასრულებს ინფორმაციის ძიებას,  ბიბლიოთეკარს შეუძლია აღრიცხოს 

ბიბლიოთეკის მასალების მომხმარებელზე გაცემა, დაბრუნება და დაჯავშნა,  მასში 

შესულია ბიბლიოთეკაში არსებული საინფორმაციო მასალები, სილაბუსებში 

მოცემული სავალდებულო ლიტერატურა. 

5. ელექტრონულ საბიბლიოთეკო სისტემის ადმინისტრირებას უზრუნველყოფს 

ბიბლიოთეკის თანამშრომლები. 

 

მუხლი 13. ელექტრონული ტესტირების სისტემა 
 

1. უნივერისტეტში შეფასების სისტემის ოპტიმიზაციისა და გამჭვირვალობის 

თვალსაზრისით შესაძლებელია გამოყენებული იყოს ელექტრონული ტესტირების 

სისტემა. 

2. ელექტრონული ტესტირების სისტემა უზრუნველყოფს სტანდარტული პროცედურების 

გამარტივებასა და გაუმჯობესებას. 

3. ელექტრონული ტესტირების სისტემა საჭიროებს ტესტირებასთან დაკავსირებული 

ყველა საკითხის წინასწარ განსაზღვრას და შეთანხმებას ადმინისტრაციასთან. 

 

 

თავი IV ინფორმაციული ტექნოლოგიების ინფრასტრუქტურა და ქსელის მართვა 

 

მუხლი 14. ინფორმაციული ტექნოლოგიების ინფრასტრუქტურა 
 

1. სასწავლო და სამეცნიერო საქმიანობის ხელშეწყობის მიზნით უნივერსიტეტში 

ფუნქციონირებს ელექტრონული ბიბლიოთეკა,  სადაც სტუდენტებს/პროფესიულ 

სტუდენტებს ეძლევათ საშუალება წაიკითხონ ონლაინ წიგნები, შეასრულონ 

დავალებები, მოამზადონ პრეზენტაციები და სხვა.  

2. სასწავლო პროცესის ეფექტურად წარმართვისათვის აუდიტორიებში დამონტაჟებულია 

პროექტორები და პერსონალური კომპიუტერები.  

3. აკადემიური სემესტრის დაწყებამდე ერთი თვით ადრე უნივერსიტეტში არსებული 

ფაკულტეტებიდან ხდება სასწავლო პროგრამით გათვალისწინებული პროგრამული 

უზრუნველყოფისადმი მოთხოვნების შეგროვება, რომელთა საფუძველზეც 

კომპიუტერული უზრუნველყოფის სამსახურის მიერ ხორციელდება კომპიუტერული 

კლასების უზრუნველყოფა. 

4. ადმინისტრაციული საქმიანობის მხარდაჭერის მიზნით თანამშრომლებისთვის 

გამოყოფილია პერსონალური კომპიუტერი ან/და ლეპტოპი, რომელთა ტექნიკურ 

მომსახურებასა და განახლებას უზრუნველყოფს კომპიუტერული უზრუნველყოფის 

სამსახური.  

 

მუხლი 21. კომპიუტერული ქსელის მართვა 

1. უნივერსიტეტის კომპიუტერული ტექნიკა გაერთიანებულია უნივერსიტეტის  შიდა 

ქსელში და ჩართულია გლობალურ ქსელში. ინფორმაციული ტექნოლოგიების 

ინფრასტრუქტურა აერთიანებს ორი ტიპის ქსელს:  

ა) გლობალური ქსელი (პროვაიდერები:  პრო სერვისი, და მაგთიკომი); 

ბ) შიდა ქსელი; 

2. ქსელური მომსახურებების გამოყენება, ქსელთან დაკავშირება და საინფორმაციო 

სისტემების მოხმარება ხორციელდება დადგენილი წესის მიხედვით. უნივერსიტეტის 

ქსელის მართვაში იყენებს ქსელის მონიტორინგის სისტემებს, ქსელისა და სისტემების 

უსაფრთხოების მართვის სისტემას, რომელიც მოიცავს ანტივირუსს, აპლიკაციების 

კონტროლს (არასაჭირო და საფრთხის შემცველი აპლიკაციების დაბლოკვა), ასევე  ვებ-

ფილტრს, რომლითაც ხდება 18+, გასართობი და ონლაინ კაზინო  კონტენტის შემცველი 

ვებ გვერდების შეზღუდვა. 

3. ინტერნეტთან მუდმივი წვდომის უზრუნველყოფის მიზნით უნივერსიტეტს 

ემსახურება ერთ ინტერნეტ პროვაიდერი მაგთიკომი.  

4.  

 

 


